	Ledda : 

	Invenzionis bellas fattas 

	Sa scienza meritat Medaglias -\' 

	E tra is tantis chi bramas 

	Su telescopiu e de ammirai 

	Chi Galilei a deppiu susteni 

	A issu strumentu caru 

	Su celesti astru adi studiau 

	Cuddu astronomo eroi 

	Rima 

	Imoi mi preparu affrontai battaglias 

	Armau beni e cun armas adattas 

	Fenu: 

	Sa sfida bollu susteni 

	gia chi manti depiu invitai 

	siguru fenu no t\'arroscis 

	cha de paragonis ndi sciolis 

	cha prena portas sa cubedda 

	de cuddu famosu trigu 

	chi bogad simbula rara 

	po fai pani de lussu 

	Rima 

	Cussu nemigu chi bolis afrontai 

	nara ho ledda du conoscis beni 

	Brabudu: 

	In macedonia e Tessaglia 

	e in sa greca terra 

	Zeus guvernàt su lampu 

	e teniat poder\'e promovi 

	s\'òmini chi dd\'iat meritau 

	e in prus narat su contu 

	ca is fillas suas bellas a tessi 

	fessint is Moiras tres 

	chi decidiant sa mortali basi 

	

	Chi ses prontu a movi guerra 

	t\'as essi studiau su campu de battaglia 

	

	

	gianni: 

	no impotecu su futuru 

	ca a nemus olu disprasci 

	e solu solu mi cunvinciu 

	sa realtadi chi portu ananti 

	mancai in conca da portu fissa 

	no mi ongu mai po bintu 

	mind\'alogu po mei una vita 

	e dei cussa siguru seu 

	rima 

	seu cunvintu amanti d sa pasci 

	poita cun issa binciu siguru 

	Ledda : 

	Custu cantu mi cunforta 

	po mei tanti praxibili 

	E no dexidi superogna 

	In custu cantu antigu 

	E a mei chi tengu diffettu 

	No mi portinti cogliunu 

	E chi sa menti no s\'abbambiada 

	Speru beni de cantai 

	Rima 

	Affrontai unu nemigu imprevedibili 

	Ki cambiada aspettu dogna borta 

	

	Fenu: 

	Napoleoni studiada a brieni 

	bellus votus po pigai 

	e storicu non t\'arroscis 

	e deu datus arregolu 

	de cussu francesu po conclui 

	cha s\'inteligenzia si dichiarad 

	de cussu cumandanti a kaddu biancu 

	chi a san\'Elena conoscid sa fini 

	Rima 

	e chini ti narad cha du bollu incontrai 

	si nemancu tui du conoscis beni 

	Brabudu: 

	Funt in arriscu is ecuilìbrius 

	siat in terra siat in mari 

	ca in totu s\'europeu suolu 

	is americanus arrogantis 

	de tzeracus is russus tratant 

	intzullendi alleaus e presidentis 

	a sa gherra po ddus portai 

	mancai in faci nerint mai prus 

	

	dus cumbatentis anant\'e pari 

	ormai s\'agatant solu in is lìbrus 

	

	gianni: 

	mi da pichu sei sei 

	siguru de no d\'arrosci 

	a su cumpangiu di nau sichi 

	ca mi serbidi a su fiancu 

	ca certamenti no mollu 

	e tottu de issu cusideru 

	senza de nisciunu imperò 

	ca in s\'amicizia ci creu 

	rima 

	deu speru mancu de da conosci 

	nò bollu si da pichi cun mei 

	Ledda: 

	No mi ponganta in d\'una morsa 

	Ansis a mei issus consolinti 

	Poita in custu cantai 

	Una nullidat deu so 

	Issus frasi bella cunceppinti 

	E nuda poninti in trascuru 

	E ci cantanta cun gustu 

	Cun poeticus schizzus 

	Rima 

	Issus si puru no bolinti 

	Custu du deppinti affrontai po forsa 

	Fenu: 

	de sa sardinia sa bellesa 

	o turista beni e controlla 

	e innoi fainci bivaccu 

	cha c\'est tanti di ammirai 

	e s\'ogu ti podis preni 

	senza de fanidad du cunceppu 

	cha de bona vacanza e preludiu 

	ndi tengais presceri doppiu 

	Rima 

	si propiu nci deppu gherrai amarolla 

	studiu beni ataccu e difesa 

	

	Brabudu: 

	Poita o sorti disarmas 

	s\'òmini de sa spada 

	e a solu ddu ses lassendi 

	finas a candu si stracat 

	torrendiddu dèbili che pipiu 

	e poita ddi portas collunu 

	forzis ca ddu ritenis 

	forti che belva aresti 

	

	Si est unu chi atacat a sa fidada 

	tenis axiu acutzendi armas 

	gianni: 

	De su poberu fainti abusu 

	Siada coiau o fiudu 

	De issu tottu ottenid 

	E no du bolid a su fiancu 

	Chi podid du lasad digiunu 

	Opuru abbandonau 

	Ogna d mancu una vitta 

	Senza de teni prò 

	rima 

	Nò ti nau mancu t’agiudu 

	Poitta ogniunu tenid is susu 

	

	Ledda: 

	Is personas chi mi stimanta 

	No funti de mei distanti 

	E de affettu prenu so 

	Poita s\'affettu no tenit costu 

	E de Is\'amorosas alas 

	Dogna sentimentu po esprimi 

	E si rispettu puru c\'esti 

	Poita beni ci stait 

	Rima 

	Fait timi postu ananti 

	Chi esti a palas no timanta 

	Fenu: 

	po fai mutetus de pregiu 

	de ipocreni andeus a su monti 

	e po chi cosa bona si scriad 

	in quaturu si impegniaus 

	po deppi beni figurai 

	in su canticu prus antigu 

	dogna mutetu est unu modellu 

	de is musas su kumandu 

	s\'obedienzia si dichiarit 

	Rima 

	kandu su nemigu du portaus de fronti 

	parid bellu mancai siad legiu 

	Brabudu: 

	In totu is situatzionis 

	Pitagora iat afirmau 

	ca regnat sa matematica 

	ca su sentidu rendit palesi 

	de su mundu naturali 

	e de seguacis cun una cedda 

	a giru po Crotone andàt 

	nendi sa fai depeis fui 

	

	tui o Ledda chi ti ses preparau 

	nara cali tatica proponis 

	

	gianni: 

	No seu avesu a arrufai 

	Tottu bolu cumpriri 

	Fazzu sempri su passu 

	Sollu su bonu po alogai 

	E candu cussu accabada 

	E no fazzu che a omeru 

	Chi po tottu chetad su bandu 

	Ca de mei siguru di seu 

	rima 

	Deu Speru de trigai a dus biri 

	E candu mi circada du lassu a fai 

	

	Ledda: 

	De su nemigu sa presenza 

	In battaglia po affrontai 

	E invocaus a su Celesti 

	Po chi controllidi dogna passu 

	E su nemigu castiendi in facci 

	Coraggiosu ti presentas 

	Mancai su nemigu tenit pratica 

	Prus mera de nosu creu 

	Rima 

	Deu in mentras du lassu avanzai 

	Tatica eficacci est sa prudenza 

	Fenu: 

	De rea Silvia is fillus dusu 

	Romulu e remu riportu 

	su destinu amigu e no strangiu 

	in sa strada insoru ponis parmas 

	ma po unu affrontu pero 

	su strapu se depiu susteni 

	de sa storia custu eus conottu 

	Romulu narad severu 

	quai si sartas su confini 

	Rima 

	si imperu beni is\'armas chi portu 

	asa fini de tottu no nci prangiu a susu 

	

	Brabudu: 

	Acuntessit chi m\'atriva 

	calincunu mutetu a cantai 

	e tengu arregistratzioni 

	chi est un\'arregalu 

	chi m\'at fatu un\'amigu miu 

	ma su nastru est de is grussus 

	e capitat chi in sa cascitedda 

	unu nuu potzat aparessi 

	e totu cantu s\'incepit 

	

	Depit essi de cussus malu a firmai 

	ca a Ledda ddu biu in positzioni difensiva 

	

	gianni: 

	Siguru ca nò d’arroscidi 

	Po sempri de mi cunfinci 

	Senza de poni imperò 

	Amori mi faidi arregolli 

	Ca siguramenti boliada 

	de issa annus seu su sposu 

	sa grazia cun issa adoperu 

	e continuada aicci su trenu 

	rima 

	Fenu e disigiosu ca d’olli binci 

	Speru siada ca nò da conoscidi 

	

	Ledda: 

	Trista esti stetia sa sorti 

	Poita o divinu Rei 

	Po chini m\'adi donau affettu 

	Immoi no esti prus presenti 

	E prus no mi cunfortat 

	Di dasi deppia pigai 

	Unu motivu Ciad\'essi 

	No da salvada celesti scudu 

	Rima 

	Brabudu fai commenti a mei 

	Sa pressi ti portat direttu s sa morti 

	

	Fenu: 

	E giustu chi is collegas scudant 

	farendi rimas fecundas 

	a sa gara po rendi proi 

	cha ini nostras dispiridas 

	no serbinti is paraulas grussas 

	quindi su colega esortu 

	a mi stai a fiancu reasunti 

	in gustas poeticas galas 

	Rima 

	In palas portu feridas profundas 

	e sunti cussas chi oi m\'agiudant 

	

	Brabudu: 

	De genti de Siria e Eritrea 

	naga sa Libia si prengat 

	chi andant in circa de sa furtuna 

	sa vida donnia dì arrischendi 

	genti chi sa guerra at lassau 

	partendi cun mulleri e fillu 

	a pei po prus de unu mesi 

	e po milli chi nd\'est partiu 

	ndi lompint una misera fita 

	

	ti biu trancuillu aspetendi chi bengat 

	ma ita ti ses scavau una trincea 

	

	gianni: 

	No m’anti certu nomenai 

	Ca de poeta tengu tesoru 

	Ma chi mi castiu apalas 

	A cussus chi fainti arrodiu 

	Sezius in gussas cadiras 

	Nendi ca funti de calidari 

	Ma portant pagu in’bussas 

	e dis mancada sa melus fitta 

	rima 

	poitta m’adi feriu a su coru 

	De cussas feridas malas a sanai 

	

	Ledda: 

	A curreggi dogna sbagliu 

	Somini no e cappacci 

	È de sa vida su sprigu 

	A sa prova ponendidu 

	E nudda narat rispettu 

	E po perdonu no ci contu 

	E de s\'inferru su falò 

	In gunis da finiri creu 

	Rima 

	Deu d\'affrontu castiendidu in facci 

	Ma no mi ghettu amigu s su sbaragliu 

	Ledda: 

	A curreggi dogna sbagliu 

	Somini no e cappacci 

	È de sa vida su sprigu 

	A sa prova ponendidu 

	E nudda narat rispettu 

	E po perdonu no ci contu 

	E de s\'inferru su falò 

	In gunis da finiri creu 

	Rima 

	Deu d\'affrontu castiendidu in facci 

	Ma no mi ghettu amigu s su sbaragliu 

	Fenu: 

	No mi prascinti is sonadas 

	de custa estiva proposta 

	ca soli bessendi scotas 

	dogna diri est sa beridadi 

	e a mei rendi tristu 

	ca sa bassca prusu no pompiu 

	ca immoi debili mi ciapara 

	no indossu prus cudda vesti 

	e quindi affanai cumenzu 

	e de sumbra ciccu confini 

	rima 

	chini est lompiu a s\'edadi nosta 

	penzu nd\'apara bistu cotas e alardaras 

	Brabudu: 

	Cudda de nieddu bistia 

	a totus at a fai arrui 

	mancai tengant fortuna 

	o a Deus siant invochendi 

	e cun sa fraci nachi bengat 

	mancai no s\'intendat nè si biat 

	e chini narat dda trensu 

	po cantu sanu e robustu 

	depit sciri beni però 

	chi una dì at a torrai 

	

	Mancai custu siat puntendi a tui 

	no pensu chi tengat una strategia 

	

	gianni: 

	su saludu de mei arricci 

	in gustu momentu de passioni 

	a ti visitai m\'apresti 

	ca po sighiri a caminai 

	serbidi affettu siguru sò 

	sa forza po arregolli 

	ca po teni su giustu scoppu 

	aicci cuntentu femu 

	rima 

	temu a bolli donai arrescioni 

	pultroppu nò esti aicci 

	

	Ledda: 

	Protetus de sa casta 

	Is politicus de siguru 

	E dogna igannu si riparat 

	È a su populu bollit convinci 

	Cun falsidat insandu 

	Poita sa causa giusta no imprassat 

	E su populu prenu de spinas 

	Direttu a un\'abissu 

	Rima 

	Issu ti lassat binci puru 

	Finas a candu narat basta 

	

	Fenu: 

	Trancuillu sigu ha azerdi 

	in gustu nostu duettai 

	s\'arrescioni beni esponendi 

	senza de lompi a sestremu 

	cha imperai scieus is frenus 

	ma su principiu no amanni 

	cha candu s\'obietivu teneus 

	s\'impegnu massimu du creu 

	Rima 

	Deu Gianni ti bolemu nai 

	cha seus serenus sciendi de perdi 

	

	Brabudu: 

	No perdaus mai su sètiu 

	in custa o in atra bega 

	ca s\'esperièntzia illudit 

	a chini est postu a su cumandu 

	ma chi Ledda aguantat est de crei 

	e su postu suu at a difendi 

	cun unu fini poeticu profundu 

	chi at a benni craru e palesi 

	

	ddu ses dipingendi che grandu stratega 

	ma segundu mei scudit a brètiu 

	

	

	gianni: 

	Nau ca no seu mancu dilletanti 

	Po rispettu de sa senora 

	Ma mi prascidi a duelai 

	E aprofondiri sa conoscienza 

	Timendi chi nò m’inceppi 

	E rispettu a tottus mantengu 

	E de tui orgoliosu sò 

	E cuntentu meda di seu 

	E aspettu de ti conosci pieru 

	rima 

	Deu tengu speranza ancora 

	Speru de nò deppi batalai tanti 

	

	Ledda: 

	Amigu ti bollu convinci 

	E s\'affettu Ledda ti esprimit 

	De su cantu ses a s\'aurora 

	Ma bona basi tenis però 

	Sterrina e rima beni controllis 

	Po no arrui in abissu 

	E ti auguru in custu conclui 

	De diventai bravu stratega 

	Rima 

	Prega chi issu no si firmit 

	Si tui bollis ancora binci 

	Fenu: 

	E Chicchinu loddu de casteddu 

	unu degnu filu de Talia 

	cun Farci e depiu cumparri 

	e cun Moi fianta cuncertu 

	e Broi puru a su fiancu 

	in dogna poetica bega 

	sa presenzia sua murad 

	e s\'eloquenzia di osanni 

	Rima 

	Gianni statega e espertu in filosofia 

	piturad biancu po narri nieddu 

	Brabudu: 

	Po podi lompi a su scopu 

	no siast tropu afretau 

	ca su cuncetu chi innoi esprimis 

	portat unas cantu spinas 

	che tiria o cardu aresti 

	po fai in manera chi s\'assodit 

	cuntrolla beni totu is mapas 

	ca tui puru beni ddu scis 

	cali podit essi s\'imperò 

	

	No bis chi podit essi finas alleau 

	incapas est ca ddu timis tropu 

	gianni: 

	poetas de bidda chi apu connottu 

	Secci no fiada una promissa 

	E a mascia puru azzardi 

	E a coccu puru poninci 

	Azza puru ci seu ponendi 

	Ma pisu a mei m’incatada 

	A plleri sa prus mana fita 

	A cara puru pongu a sa fini 

	rima 

	Chini lottada po binci cun’issa 

	Poita e timendi a ci perdi tottu 

	

	Ledda: 

	Tenis bonu sentidu 

	E ses bravu cantadori 

	Ma attenzioni presta però 

	Po ti nai de menti scaltras 

	E po no arrui in abissu 

	In su cantu beni si rigat 

	Ma de tui siguru seu 

	Chi tenis bonas scortas 

	Rima 

	Abortas t\'amigat altras ingannadori 

	Deu de issu no mi fidu 

	Fenu: 

	Gianni persona scaltru 

	siad a mutetus oppuru a versus 

	arruspundis opportunu 

	cun paragonis diretus 

	dogna fueddu beni pesau 

	no ti pozzu nai prolissu 

	conoscis s\'arti de tessi 

	ma cun Fenu no fzzas scumissa 

	Rima 

	Issa e issu soggetus diversus 

	asessi armau po s\'unu e po s\'altra 

	Brabudu: 

	Fenu cantadori sintzillu 

	apalas de nomìngiu no ti cuas 

	e cantas sempri cunforma a s\'usu 

	ca best\'e cantadori indossas 

	mi dimandu si ddu sciast 

	chini est chi s\'est dèpiu esibiri 

	in totu custa bella gara 

	su nòmin\'e brabudu imperendi 

	

	ponendi de sciri is mossas suas 

	nara si fiast prus trancuillu 

	

	gianni: 

	Caru fenu di seu siguru 

	No serbidi po mi cunfinci 

	Is cumplimentus chi m’attui 

	Deu ussu beni sa calma 

	Ma pieru inoi presenti 

	Fai manu custu eventu 

	De duetai cun tui ci speramu 

	A ti offendi no ada cuntessi 

	rima 

	Si essi tentu s’arma de binci 

	Salvamu siguruamenti a tui puru 

	

	Ledda: 

	Di teniat vera stima 

	Maria a su bellu fillu 

	E d\'insegnat bellus esemplus 

	E su fillu de nomini Gesus 

	Postu si fiat a predicai 

	Ma is fariseus fainti intrigu 

	E du poninti a s\'estremu 

	E barabba liberau impressi 

	Rima 

	Po essi amigu prus tranquillu 

	Du depemu anticipai tempus prima 

	

	Ledda: 

	Fenu iniziat su selliu 

	

	

	Fenu: 

	Fra de nosu s\'amicizia pascid 

	ma imoi pinigaus is schedas 

	a Efis ledda chi tenid su cumandu 

	di nau a essi prus cunvintu 

	e de Gianni sa fama rinverdia 

	nd\'amiru sa calidad 

	e de braburu sa ricca vesti 

	meritosu de tenni medaglia 

	profilu accoild in busta 

	sa curiosidad mia domini 

	Rima 

	s\'omini bataglias nd\'adi bintu medas 

	ma custa est perdia de candu nascid. 

	

	Brabudu: 

	Cantendi innoi nci gosu 

	bellas oras passendinci 

	cun Gianni casi fradi 

	e cun Ledda chi no cuntrafait 

	e giustamenti si sustengat 

	chi Fenu a cantu sò 

	est su primu chi innoi bieus 

	cantador\'e palcu ma finas amigu 

	siguramenti cantadori robustu 

	

	Custu nemigu chi no fait a ddu binci 

	spereus tengat piedadi de nosu 

	

	gianni: 

	Finendi esti sa sfida 

	De saludai no mi privi 

	Saludu a fenu ca esti de arti 

	Sa corona issu da portada 

	Cun issu brabudu siguru 

	Mi tocada chi m’inchini 

	A ledda di fazzu verbali 

	Ca si fai cumprendi su maistu 

	rima 

	Tristu de chini lotada po bivi 

	su mali puru e parti de sa vida 

	

	

	Ledda: 

	S\'errori Ledda ammittiri 

	E meis speru a perdonai 

	E de is collegas bellus esemplus 

	Cun attenzioni di esempri 

	E oi chi femu a cummandu 

	Pensu chi nemus ritoccat 

	Is mias poeticas fainas 

	Serrendi custa partida 

	Rima 

	In vida toccat sempri a lottai 

	Finas a candu su tempus permittiri 


